
1. OPĆI DIO 

Nadležnosti općinskog načelnika utvrđene su: Ustavom Federacije BiH, Ustavom Zeničko-
dobojskog kantona, Zakonom o prinicipa lokalne samouprave, Zakonom o budžetu Federacije 
BiH, Statutom Općine, aktima Općinskog vijeća i ostalim zakonskim i podzakonskim aktima 
koji se odnose na rad općinskog načelnika. 
U izvještajnom periodu Načelnik Općine Maglaj je u okviru svojih ovlaštenja: 

- obavljao izvršne poslove iz djelokruga lokalne samouprave koji su mu povjereni 
zakonom,  

- izvršavao i osiguravao izvršavanje općih i drugih akata Općinskog vijeća, prostornih i 
urbanističkih planova te drugih akata Vijeća,  

- upravljao nekretninama i pokretninama u vlasništvu Općine Maglaj kao i prihodima i 
rashodima Općine Maglaj,  

- utvrdio prijedlog godišnjeg budžeta Općine Maglaj,  
- usmjeravao djelovanje Jedinstvenog organa uprave Općine Maglaj u obavljanju poslova 

iz samoupravnog djelokruga Općine i nadzirao njihov rad,  
- utvrđivao je prijedloge općih i drugih akata koje donosi Općinsko  vijeće Maglaj (u 

daljem tekstu: Vijeće),  
- davao mišljenje o prijedlozima odluka i drugih akata koje Vijeću upute drugi ovlašteni 

predlagači,  
te obavljao i druge poslove u skladu sa zakonom i podzakonskim aktima, Statutom općine 
Maglaj i aktima Vijeća. 
 
Realizaciju navedenih aktivnosti, Načelnik je ostvarivao i na brojnim sastancima i 
konsultacijama, radnim dogovorima, kroz djelovanje radnih tijela, kroz aktivnosti načelnika, 
kao i kroz rad Jedinstvenog organa uprave uključujući i javne ustanove i javna preduzeća. 
 
Sastavni dio ovog Izvještaja su skraćeni izvještaji općinskih službi u kojima su predstavljeni 
najbitniji realizirani projekti i druge aktivnosti (detaljni izvještaji općinskih službi za 2018. 
godinu su prilog ovog izvještaja). Općinsko pravobranilaštvo Maglaj, kao zaseban organ, 
Općinskom vijeću dostavlja svoj izvještaj o radu za 2018. godinu. 
 
I dalje su veliko opterećenje na budžet Općine značajan broj sudskih presuda protiv Općine 
Maglaj, koje su pravosnažne i izvršne a rezultat su ne poštivanja zakonske regulative. 
 
Opčenito se može konstatovati da su rezultati rada u 2018. godine zadovoljavajući, da postoji 
pomak u transparentnosti procesa i funkcionalnosti na što ukazuju brojke realizovanih 
predmeta. 
 
Rezultati rada Načelnika općine i općinske administracije se ogledaju kroz: 

- Realizaciju Budžeta Općine Maglaj u iznosu višem nego 2017. godine. Mjere štednje su 
rezultirale smanjenje troškova uz realizaciju većeg broja projekata i aktivnosti. U 
pogledu materijalno tehničkih sredstava mjere štednje su omgučile nabavku određene 
opreme kao i sanacionih radova na objektu, 

- Podršku radu sportskih klubova, projektima iz kulture, poticajima za poljoprivredu, 
javne ustanove i javna preduzeća, 

- Podršku boračkoj populaciji, nevladinom sektoru, penzionerima i građanima u stanju 
socijalne potrebe u istom ili višem iznosu u odnosu na 2017. godinu, 

- Realizaciju projekta “Prvo radno iskustvo bez zasnivanja radnog odnosa” na način da 
mlade osobe nisu razdvajane na podobne i nepodobne, sa i bez članskih kartica 
političkih partija. Rezultat toga je da trenutno nema zahtjeva za ovaj vid stažiranja niti 
pojedinci čekaju nakon dobijanja VSS diplome, 

- Realizaciju procesa certificiranja Općine Maglaj i pristupanje porodici općina koje 
imaju BFC certifikat koji očekujemo do sredine 2019. godine, 

- Funkcionisanje Privrednog savjeta Općine Maglaj, zatim Savjeta plana, Općinskog 
razvojnog tima, sektorskih grupa i drugih radnih tijela formiranih od strane Načelnika 
ili Vijeća, 

- Realizaciju infrastrukturnih projekata kao što su mostovi na rijeci Jablanici, ulična 
rasvjeta po mjesnim zajednicama, sanacija, asfaltiranje i izgradnja puteva. Bitno je 
napomenuti da su obezbjeđena i sredstva u iznosu preko 300.000,00 KM za izgradnju 
poslovne zone u Liješnici, 

- Kvalitetnu realizaciju strateških dokumenata, 
- Po prvi put izrađen i na Općinskom vijeću usvojen Plan kapitalnih investicija, 
- Uspješan projekat otvaranja trgovačkog centra Bingo koji se očekuje do kraja maja 

2019. godine a po prijedlogu i sugestijama velikog broja građana, 
- Sudjelovanje u projektu Republike Češke „Jačanje otpornosti na katastrofe u općinama 

Livno, Mrkonjić Grad i Maglaj“  u partnerstvu sa UNDP. 
 
Pregled projekata započetih ili realizovanih tokom 2018. godine 

U izvještajnom periodu rađen je niz različitih projekata koji su ili realizovani ili započeti 
tokom 2018. godine kao što su: 

- Sanacija klizišta Borik II, Borik IV i društvenog doma Mladoševica, 
- Utopljavanje zgrade ambulante i društvenog doma u Kosovi, 
- Sanacija i rekonstrukcija dotrajale i neispravne ulične rasvjete, 
- Izgradnja primarne servisne saobračajnice u IPZ Liješnica, 
- izgradnja fekalne kanalizaciju u MZ Misurići, 
- priprema i prilagođavanje deponije Nekolj za selektiranje i odlaganje otpada i dr., 

 
Pored toga obezbjeđena su i sredstva za izradu projektne dokumentacije za: 

- Saobračajni most preko rijeke Bosne na potezu Sjeverni dio grada – Čakalovac, 
- Utopljavanje objekta Soliter, 
- Izrada Glavnog projekta sanacije deponije Nekolj II Faza, 
- Izrada Glavnog projekta mosta Barakovići, 
- Izrada Glavnog projekta vodovodne primarne mreže u poslovnoj zoni “Misurići”, 
- Izrada Elaborata za utvrđivanje granica vodnog dobra u Misurićima, 
- Izrada Glavnog projekta poslovne zone “Liješnica”, 
- Provođenje energetskog pregleda i izrada energ.certifikata Društveni dom u Kosovi, 
- Izrada Elaborata o geotehničkom istraživanju terena za 4 stambena objekta. 

 
Također, sa domaćim i međunarodnim institucijama rađeno je na realizaciji slijedećih 
zajedničkih projekata: Dijaspora za razvoj D4D, PRO Budućnost, RELOAD, LID/LIR, 
Zapošljavanje i sigurno snabdjevanje energijom korištenjem biomase – UNDP, Jačanje 
otpornosti na katastrofe – UNDP, zapošljavanje kroz javne radove – UNDP,  
 
Pregled infrastrukturnih projekata 

Kada su u pitanju infrastrukturni projekti između ostalih značajno je pomenuti slijedeće 
projekte: 

- Rekonstrukcija oštećenog mosta na rijeci Megara – Begići, 
- Sanacija i rekonstrukcija oštećenog mosta u Jablanici – Barakovići, 
- Završetak radova na izgradnji servisne saobraćajnice Poslovne zone “Misurići”, 
- Izvođenje radova na izgradnji fekalne kanalizacije Misurići - nastavak izgradnje, 
- Sanacija i rekonstrukcija lokalnog puta Straište, 
- Sanacija i rekonstrukcija dijela puta na Čaršiji, 
- Sanacija i rekonstrukcija lokalnog puta Ravna, 
- Sanacija i rekonstrukcija lokalnog puta Kopice, 
- Sanacija i rekonstrukcija lokalnog puta Lipić, 
- Izgradnja odvodnog AB kanala sa lijeve strane lokalnog puta Bijela Ploča-Jablanica, 
- Rušenje AB brane na rijeci Jablanici u naselju B.Ploča, 

- Izgradnja obalnih potpornih zidova u MZ Bočinja, 
- Izvođenje radova na utopljavanju Doma u Kosovi, 
- Izvođenje radova na izgradnji poligona u Novom Šeheru, 
- Sanacija i rekonstrukcija oštećenih infrastrukturnih objekata nakon elementranih 

nepogoda - poplava i klizište, 
- Sanacija i rekonstrukcija lokalnog puta Borik - Gračin brijeg, 

 
Detaljne informacije o realizovanim projektima Načelnika Općine Maglaj i općinskih službi 
tokom 2018. godine su prikazane u izvještajima općinskih Službi 
 
Kada je u pitanju saradnje sa Općinskim vijećem Maglaj može se reći da je ona na 
zadovoljavajućem nivou pri čemu treba istaći da je Općinsko vijeće realizovalo niz aktivnosti 
koje se odnose na transparentnost, usklađivanje općinskih odluka sa važečom zakonskom 
regulativom a posebno u dijelu koji se odnosi na javne ustanove i javna preduzeća. 
 
I na kraju u općem dijelu izvještaja bitno je napomenuti da je potrebno kontinuirano ulaganje 
u obuku administracije i kadrova, tehničko opremanje, uvođenje sistema praćenja 
dokumenata, praćenje pozitivnih trendova na regiji kada je u pitanju saradnja sa 
međunarodnim institucijama. 
 
Detaljnije informacije i prikazi rezultata rada općinskih službi su prikazani u detaljnim 
izvještajima službi a u nastavku Izvještaja su prezentirani skraćeni izvještaji resornih službi. 
 
 

2. SLUŽBA ZA PRIVREDU, FINANSIJE/FINANCIJE I RAZVOJ PODUZETNIŠTVA    

U izvještajnom periodu od 01.01. - 31.12.2018. godine u Službi za privredu, finansije/financije i 
razvoj poduzetništva rješavano je po podnescima i zahtjevima u 763 predmeta.  
U toku 2018. godine nastavljeno je sa ranije započetim višegodišnjim međunarodnim 
projektima, od kojih bi naveli sljedeće: 
4 Projekta UNDP-a (Projekat „Zapošljavanje i sigurno snabdijevanje energijom korištenjem 
biomase“; Projekat Lokalnog integrisanog razvoja - LIR/LID; Projekat Dijaspora za razvoj 
D4D; Regionalni program lokalne demokratije na Zapadnom Balkanu - ReLOaD). 
4 Projekta USAID (Projekat PRO Budućnost; Projekat podrška investiranju dijaspore u BiH; 
Projekat Farma II; Projekat Razvoj radne snage i veći pristup tržistima – WHAM). 
CRS; UNESCO BiH; Hilfswerk Austria; Arbeiter-Samariter-Bund Deutschland e.V (ASB); 
Projekat “Konkurentnost i inovacije: Lokalne razvojne strategije – EU4Business” 
 
Općina je imala izuzetno dobru saradnju sa domaćim agencijama i organizacijama na 
realizaciji projekata iz oblasti privrede: Udruženjem poslodavaca Maglaja, Regionalnom 
Razvojnom Agencijom „REZ“ Zenica, Federalnom Agencijom za promociju investicija FIPA, 
Savezom općina i gradova u Federaciji BiH, MDP inicijative Doboj, Razvojnom Agencijom 
„EDA“ Banja Luka, Razvojnom Agencijom „ZEDA“ Zenica, Privrednom komorom ZE-DO 
kantona, Obrtničkom komorom ZE-DO kantona, Spoljno trgovinskom komorom BiH, i dr. 
Privrednicima sa područja općine redovno su dostavljane sve aktuelne informacije, pružana 
pomoć prilikom apliciranja na raspisane Javne pozive Vlade ZE-DO kantona i federalnih 
ministarstava. Svi raspisani Javni pozivi, kao i dodatne informacije su se mogle dobiti u 
Odjeljenju za lokalni razvoj, biznis i poduzetništvo Općine Maglaj, na web stranici Općine 
Maglaj i na oglasnoj ploči Općine, a u toku 2018. godine organizovana su i održana 3 sastanka 
Privrednog savjeta Općine Maglaj. 
 
Pružena je usluga za nekoliko zainteresovanih investitora i poslodavaca koji su iskazali 
interes za realizaciju svojih poslovnih ideja: Argoa GmbH, Trgovačkim lancom Bingo d.o.o. 
Tuzla; "EMAR" d.o.o. Novi Šeher, Maglaj – izgradnja objekta za tov pilića brojlera u Novom 
Šeheru i drugi. 



  

 4  

Općina Maglaj po objavljenim javnim pozivima viših nivoa vlasti, domaćih i međunarodnih 
institucija i organizacija u 2018. godini aplicirala je čitav niz različitih projekata.  
U cilju daljeg razvoja poslovnih zona izvršeno je ažuriranje i priprema podataka za web 
aplikaciju Federalnog ministarstva razvoja, poduzetništva i obrta, FIPA-e i Best Invest 
Zenica. 
Završena je aktivnost izgradnje primarne servisne saobraćajnice poslovne zone Misurići – 
Federalno ministarstvo razvoja, poduzetništva i obrta i Općina Maglaj. 
 
Vođene su aktivnosti (BFC certifikacija) kao preduslov za jači razvoj i efikasniju lokalnu 
upravu. 
 
Tokom 2018. godine vršena je koordinacija procesa implementacije „Strategije razvoja općine 
Maglaj za period 2012-2020. godina“ i rada Općinskog razvojnog tima (ORT), sektorskih i 
Parnerske grupe. Pripremljeno je i održano 5 sjednica (partnerske grupe, sektorskog i ORT 
tima) i urađena "Strategija razvoja turizma i turističkih potencijala na općini Maglaj za period 
2019. - 2024. godine" , te inicirana i planirana izrada čitavog niza projektno-tehničke 
dokumentacije za učešće i prijavu projekata na javne pozive u 2018. godini i za narednu 2019. 
godinu. 
 
U fazi realizacije su bili sljedeći projekti:  
UNDP – LID - Projekat „Lokalni integrisani razvoj“ , USAID– Projekat PRO-Budućnost 
(Povjerenje, Razumijevanje, Odgovornost za Budućnost) uz podršku Američke agencije za 
međunarodni razvoj (USAID), Njemačka NVO-a - ARBEITER – SAMARITER – BUND 
DEUTSCHLAND e.V (ASB) - Projekat “Flood Recovery - Housing Interventions” (Oporavak od 
poplava), Projekat Nastavak realizacije projekta kanalizacije u MZ Misurići – prijava po 
Javnom pozivu Fonda za zaštitu okoliša FbiH, Federalno ministarstvo kulture i sporta - 
Projekat Završetak radova i aktivnosti „Rekonstrukcija historijske kuće Delibegovog hana u 
Maglaju“, Federalno ministarstvo kulture i sporta - „Sanacioni konzervatorsko-restauratorski 
radovi Starog grada (tvrđave) Maglaj“. 
 
U toku 2018. godine osnovano je 53 nove radnje – obrta, od toga 21 iz oblasti obrta i zanatskih 
radnji, 19 iz oblasti trgovine, 10 ugostiteljskih i 3 iz oblasti saobraćaja, a u istom izvještajnom 
periodu odjavljeno je 68 radnji – obrt, od čega 24 iz oblasti obrta i zanatskih radnji, 24 iz 
oblasti trgovine, 10 ugostiteljskih i 10 iz oblasti saobraćaja. 
Na području općine u sklopu 280 privrednih društava i njihovih poslovnih jedinica 
registrovano je 382 privredne djelatnosti, osim navedenog broja privrednih društava na 
području općine registrovano je i oko 382 samostalne radnje, 5 Javnih preduzeća i ustanova, 3 
Zemljoradničke zadruge, 10 Udruženja poljoprivrednika i 1 Asocijacija udruženja 
poljoprivrednika. Što je povećanje u odnosu na 2017. godinu za 12 novih pravnih društava 
(d.o.o.) i 13 novih privrednih djelatnosti odnosno poslovnih jedinica. 
Također došlo je do povećanja zapošljavanja što pokazuju i podaci da se na evidenciji 
nezaposlenih na kraju mjeseca decembra 2018. godine nalazi 4.127 osoba, dok je u istom 
periodu prošle godine na evidenciji nezaposlenih bilo 4.317 osoba. 
Nastavljen je pozitivan trend izvoznih aktivnosti naših kompanija, i u toku 2018. godine 
pokrivenost uvoza – izvozom iznosila je 296 %. 
 
U kontinuitetu su pružane aktuelne informacije te vršene prezentacije poslovnih mogućnosti, 
objavljenih javnih poziva i konkursa te kreiranje ponuda za investitore. Takođe je paralelno 
pružana usluga za nekoliko, zainteresovanih investitora i poslodavaca koji su iskazali interes 
za realizaciju svojih poslovnih ideja. 
Općina Maglaj je u 2018. godini u skladu sa usvojenim „Programom utroška sredstava - 
poticaj u zapošljavanju mladih poduzetnika za 2018. godinu“ objavila Javni poziv za odabir 
kandidata za Start-up trening u okviru Projekta „STARTER“ 2018. Općina Maglaj kao glavni 
finansijer Projekta osigurala je finansijsku podršku za 5 najbolje ocjenjenih aplikanata po 
3.000,00 KM, uz uslov registracije samostalnog biznisa na području općine Maglaj.  

2.1. Poljoprivreda 

U toku 2018. godine, ukupno je zaprimljeno 122 predmeta koji se odnose na: obradu i 
dostavljanje zahtjeva za ostvarivanje poticaja u poljoprivrednoj proizvodnji sa kantonalnog i 
federalnog nivoa, izdavanja vodnih akata (prethodna vodna saglasnost, vodna saglasnost i 
vodna dozvola), upis podataka u Registru poljoprivrednih gospodarstava/gazdinstava (RPG) i 
Registru klijenata (RK), slanje redovitih izvještaja za Federalni zavod za statistiku iz oblasti 
poljoprivredne proizvodnje, te ostali akti i dopisi koji su vezani za oblast poljoprivrede i 
vodoprivrede.  
Osim upisa u Registar RPG i RK, zaprimljeno je 429 predmeta koji se odnose na zahtjeve za 
ažuriranje podata u RPG i RK, a koji se posebno zavode na protokolu kroz knjigu osobne pošte 
i 253 zahtjeva za poticaj u primarnoj poljoprivrednoj proizvodnji a po objavljenom Javnom 
pozivu od Općine Maglaj. Po zahtjevima stranaka izdano je 507 potvrda iz RPG i RK (Potvrde 
se izdaju u svrhu prijava na Javne pozive, prodaje viška vlastitih poljoprivrednih proizvoda na 
pijaci, u svrhu uvoza poljoprivrednih mašina kao i za podizanje kredita kod mikrokreditnih 
organizacija za pospješivanje poljoprivredne proizvodnje).   
 
Planirana sredstva iz Budžeta Općine Maglaj u 2018. godini za mjere poticaja u poljoprivredi 
iznosila su  185.000,00 KM, a zaključno sa 31.12.2018. godine potrošeno je ukupno 157.748,42 
KM ili izraženo procentualno 85,27 % u odnosu na Plan za 2018. godinu. Opredjeljena 
sredstva poticaja su raspoređena u omjeru 60 % za animalnu (stočarsku) i 40 % za biljnu 
proizvodnju, sa mogućim odstupanjem ±5 % od jedne ili druge navedene proizvodnje.  
Proizvodnja sirovog kravljeg mlijeka iznos od 74.981,60 KM, pčelarstvo (proizvodnja meda) 
iznos od 17.880,00 KM, proizvodnja aronije i borovnice iznos od 1.942,60 KM, proizvodnja 
krastavaca kornišona iznos od 3.425,00 KM, plastenička proizvodnja iznos od 16.040,00 KM, 
sufinansiranje projekata – program iz oblasti poljoprivrede, edukativna putovanja i 
organizovani posjete sajmovima iznos od 7.400,00 KM, proizvodnja jagodičastog voća iznos od 
30.070,98 KM, proizvodnja konzumnih jaja iznos od 2.354,00 KM, proizvodnja kukuruza 
(silažni i merkatilni) iznos od 944,24 KM, udruženje pčelara općine Maglaj – 1.400,00 KM 
(sufinansiranje projekta iz oblasti poljoprivrede ''Zaštita i valorizacija tradicionalnih 
poljoprivrednih proizvoda''), udruženje poljoprivrednika ''Bijela Ploča'' – 250,00 KM 
(sufinansiranje rada udruženja), udruženje poljoprivrednika ''Misurići'' – 300,00 KM 
(sufinansiranje rada udruženja), od strane „Agroprojekat“ Sarajevo i prof. dr Nezira Tanovića 
naručeno 100 kom. „Atlasa ljekovitog bilja“ i 100 kom. „Atlas gljiva“ koji su podjeljeni 
zadrugama, udruženjima i individualnim poljoprivrednim proizvođačima - 760,00 KM. 
 
U toku 2018. godine, ukupno je zaprimljeno 122 predmeta koji se odnose na: obradu i 
dostavljanje zahtjeva za ostvarivanje poticaja u poljoprivrednoj proizvodnji sa kantonalnog i 
federalnog nivoa, izdavanja vodnih akata (prethodna vodna saglasnost, vodna saglasnost i 
vodna dozvola), upis podataka u Registru poljoprivrednih gospodarstava/gazdinstava (RPG) i 
Registru klijenata (RK), slanje redovitih izvještaja za Federalni zavod za statistiku iz oblasti 
poljoprivredne proizvodnje, te ostali akti i dopisi koji su vezani za oblast poljoprivrede i 
vodoprivrede.  
Osim upisa u Registar RPG i RK, zaprimljeno je 429 predmeta koji se odnose na zahtjeve za 
ažuriranje podataka u RPG i RK, a koji se posebno zavode na protokolu kroz knjigu osobne 
pošte i 253 zahtjeva za poticaj u primarnoj poljoprivrednoj proizvodnji a po objavljenom 
Javnom pozivu od Općine Maglaj. Po zahtjevima stranaka izdano je 507 potvrda iz RPG i RK 
(Potvrde se izdaju u svrhu prijava na Javne pozive, prodaje viška vlastitih poljoprivrednih 
proizvoda na pijaci, u svrhu uvoza poljoprivrednih mašina kao i za podizanje kredita kod 
mikrokreditnih organizacija za pospješivanje poljoprivredne proizvodnje).   
Na području općine Maglaj ukupan broj registrovanih obrta iz oblasti poljoprivredne 
proizvodnje 32 obrta, a ukupan broj poljoprivrednih gospodarstava/gazdinstava upisanih u 
RPG i RK na području općine Maglaj sa 31.12.2018. godine je bio 1.292 i za 67 je više nego u 
2017. godini.  

2.2. Finansije 

U navedenom izvještajnom periodu radili su se slijedeći poslovi i zadaci: 
- Izrada Godišnjeg obračuna Budžeta Općine Maglaj za 2017. godinu, 
- Izrada Izvještaja o izvršenju  Budžeta Općine Maglaj za 2017. godinu za Općinskog 

načelnika i Općinsko vijeće Maglaj, 
- Finansijska mjesečna kontrola naplate javnih prihoda i usaglašavanje sa Mjesečnim 

Izvještajem B-2, 
- Izrada dnevnih Izvještaja novčanih stanja na  depozitnom i transakcijskim računima 

Budžeta Općine Maglaj, 
- Izrada mjesečnih Izvještaja o prilivu namjenskih sredstava na ime naknada za 

upotrebu cesta od pravnih i fizičkih lica, 
- Izrada tromjesečnih periodičnih Izvještaja za Ministarstvo finansija Ze-do kantona, koji 

podrazumijevaju 11 obrazaca finansijskog izvještavanja, 
- Izrada mjesečnih i periodičnih Izvještaja o izvršenju Budžeta Općine Maglaj za 

Općinskog načelnika, 
- Izrada izjave o fisklanoj odgovornosti i prateće dokumentacije, 
- Izrada periodičnog Finansijskog izvještaja Budžeta Općine Maglaj za period 01.01.-

31.3.2018. godine za Općinsko vijeće, 
- Izrada mjesečnih Izvještaja o naplaćenim prihodima Budžeta Općine Maglaj za 

Poresku upravu - Ispostava Maglaj i Ministarstvo finansija Ze-do kantona (Pravilnik o 
načinu uplate javnih prihoda Budžeta i vanbudžetskih fondova na teritoriji F BiH), 

- Izrada Operativnog kalendara za izradu i donošenje Budžeta Općine Maglaj za 2019. 
godinu, 

- Smjernice ekonomske i fiskalne politike Općine Maglaj za period 2019-2021. godina, 
- Izrada Dokumenta okvirnog budžeta (DOB) za period 2019 - 2021. godina, 
- Izrada Izvještaja o izvršenju Budžeta za period 01.01.-30.06.2018. godine za Općinsko 

vijeće, 
- Izrada i dostava Prijedloga zahtjeva za finansijskim sredstvima budžetskim 

korisnicima za Budžet 2019. godine, 
- Izrada Periodičnog finansijskog izvještaja Budžeta Općine Maglaj za period 01.01.-

30.09.2018. godine za Općinsko vijeće, 
- Izrada radnog materijala Bužeta Općine Maglaj za 2019. godinu, 
- Izrada Informacije o stanju duga, kvartalno izvještavanje Federalnog ministarstva 

finansija, 
- Praćenje propisa iz oblasti javnih finansija, 
- Izrada Rješenja za povrat više ili pogrešno uplaćenih sredstava sa račun Budžeta 

Općine Maglaj, 
- Kontiranje usvojenog Budžeta za 2018. godinu i unos istog u bazu podataka 

finansijskog programa, 
- Odgovor na vijećnička pitanja. 

 

Krajem 2018. godine u Općini Maglaj uvedeno je Elektronsko bankarstvo, što je omogućilo 
istovremenu uštedu i vremena i novca.  
Finansijske transakcije se od sada mogu obavljati neovisno o radnom vremenu Banke i uz 
znatno niže naknade.  
Elektronskim bankarstvom se unaprijedio način uvida u stanje i dnevne promjene na računu, 
te unaprijedila baza dnevnih izvoda sa aktivnih računa. 

3. SLUŽBA ZA URBANIZAM, GEODETSKE I IMOVINSKO – PRAVNE POSLOVE 

Služba za urbanizam, geodetske i imovinsko pravne poslove kao sastavni dio jedinstvenog 
organa uprave  Općine Maglaj, u skladu sa Odlukom o organizovanju/organiziranju Općinskih 
službi za upravu Općine Maglaj broj 02-05-175/05 od 08.02.2005. godine. 
   
Unutar Službe djeluju dva Odjeljenja i to Odjeljenje za urbanizam i Odjeljenje za geodetske i 
imovinsko pravne poslove. 
 
U izvještajnom periodu Služba je nastavila nedovršene aktivnosti iz 2017. godine kao i 
aktivnosti koje su planirane za 2018. godinu. 
 
U protekloj godini posebne aktivnosti u radu Službe bile su na slijedećim poslovima: 
 

- prijem stranaka, davanje potrebnih obavještenja i uputstava za pokretanje postupaka 
izdavanja potrebnih akata, 

- aktivnosti na izradi Planske dokumentacije i to:  Prostorni plan Općine, Regulacioni 
planovi Općine, 

- provođenje prostorno planske dokumentacije, 
- poslovi na izradi Kantonalnog ekološkog akcionog plana Ze - do Kantona,  
- izdavanje urbanističke saglasnosti, odobrenja za građenje, upotrebne dozvole, rješenja 

kojim je utvrđena naknada za uređenje građevinskog zemljišta i pogodnost  (renta), sa 
svim potrebnim saglasnostima od nadležnih javnih preduzeća i institucija (elektro, 
telekom,vodovod i kanalizacija, poljoprivredna, prethodna vodna i vodna,  saglasnost 
JP Ceste FBiH, saglasnost kantonalne direkcije cesta), 

- učestvovanje u programu rekonstrukcije objekata i infrastrukture, kao i izgradnje 
novih objekata i vođenje investicija, 

- rješavanje predmeta iz prethodnih godina kao i predmete za koje se traži hitnost u  
rješavanju, 

- poslovi infrastrukture i investicioni radovi na izgradnji novih objekata, 
- izrade Programa redovnog i zimskog održavanja putne infrastrukture, i pračenje 

realizacije na istim, 
- izrade Programa održavanja javne higijene i gradskog zelenila i pračenje utroška 

sredstava na realizaciji projekta, 
- provođenje Odluke o komunalnom redu, sanitarno higijenskim mjerama, 
- zbrinjavanje pasa lutalica na području općine Maglaj, 
- provođenje Plana upravljanja otpadom na području Općine Maglaj,  
- poslovi stambene oblasti,  
- izdavanje rješenja za korištenje građevinskog zemljišta i komunalnu naknadu 
- izdavanje rješenja o korištenju javne površine u svrhu postavljanja ljetnih bašti i druge 

namjene, 
- provođenje postupaka javne nabavke u skladu sa Zakonom o javnim nabavkama BiH, 

izrada prijedloga  Plana javnih nabavki, donošenje odluka o pokretanju postupka javne 
nabavke, objava obavještenja na web stranici javne nabavke, izrada zapisnika, izrada 
odluka o odabiru najpovoljnije ponude, praćenje realizacije, obrade po žalbama i drugih 
podnesaka, postupanje po rješenjima Ureda za žalbe,  

- izrade ugovora o izvođenju radova, o vršenju stručno tehničkog nadzora, izradi 
projektne dokumentacije i drugi ugovori po potrebi Službe, 

- poslovi vezano za dodjelu koncesije mineralnih resursa, 
- kandidovanje projekata zaštite kulturno historijskog nasljeđa Kantonalnim i 

Federalnim ministarstvima, 
- poslovi vezani za obrade i odgovore na viječnička pitanja, 
- poslovi vezani za pripremanje Nacrta i Prijedloga Odluka za Općinsko vijeće, odnosno 

usklađivanje akata sa zakonima iz oblasti prostornog uređenja i građenja i komunalne 
djelatnosti, i drugih prijedloga Odluka iz nadležnosti Službe, 

- dostava  stručnih obrada i odgovora na dopise Kantonalnog i Federalnog ministarstva, 

- nastavak postupaka koji se odnose na legalizaciju bespravno proširenih poslovnih  
prostora, koji postupci su pokrenuti u skladu sa Zakonom o izmjeni zakona o građenju   
"Službene Novine ZE-DO Kantona broj 01/05, 13/11, a prekinuti iz razloga 
harmonizacije podataka iz katarsta i gruntovnice,  koji su se  odrađivali u Općinskom 
sudu Zavidovići,  ZK Ured Maglaj, 

- izrada uvjerenja i drugih akata o kojima Služba vodi službenu evidenciju, 
- praćenje poziva donatora i domaćih institucija za blagovremeno apliciranje projekata, u 

saradnji sa drugim Službama, u smislu pružanja tehničke podrške, 
- kandidovanje projekata za izradu projektno tehničke dokumenatcije za infrastruktitrne 

objekte. 
- nastavak aktivnosti u projektu Harmonizacije i angažovanje u novoj fazi projekta 

Harmonizacije, pregled i potpisivanje prijavnih listova  i nastavak praćenja projekta  
nakon unosa podataka u zemljišnu knjigu Općinskog suda u Zavidovićima Odjeljenje u 
Maglaju, 

- prijem i usluživanje stranaka (uvid u planove, identifikacije i sl.), 
- izdavanje dokumenata iz evidencije (prepisi posjedovnih listova, kopije katastarskih 

planova, razna uvjerenja), 
- prijem, provjera i provođenje ugovora, rješenja o nasljeđivanju itd. 
- prijem, terenski rad i provođenje zahtjeva stranaka za cijepanje parcela, uplanjenje 

objekata i sl. kroz program „katastar.ba“, 
- usklađenje parcela i iskolčavanje objekata, 
- stalni proces digitalizacije katastarskih planova za područja koja nisu u potpunosti 

digitalizovana, i gdje se ukaže potreba prilikom redovnog rada, 
- rješavanje predmeta iz djelokruga imovinsko-pravne službe, provođenje postupaka, 

eksproprijacije, raspravljanje uzurpacije - stari predmeti, formiranje građevinskih 
parcela, provođenje postupka po zahtjevima za prodaju općinskog zemljišta, zamjena i 
drugi oblici raspolaganja nekretninama u vlasništvu općine Maglaj, rješavanje po 
žalbama, obračun rente, provođenje postuka po zahtjevima za deeksproprijaciju 
zemljišta, uspostavljanje prava služnosti na zemljištu kojim upravlja općina Maglaj, 
uređenje odnosno pokazivanje međe i dijelom predmeti iz nadležnosti katastra-
provođenje promjena u katastarskom operatu, ispravke greški u katastarskom operatu. 

 

Tabelarni prikaz  primljenih,  riješenih,  neriješenih  i predmeta u postupku za 2018. godinu u 
Službi za urbanizam, geodetske i imovinsko pravne poslove: 

PRENEŠENO ZA 
PRETHODNIH 

GODINA 

PRIMLJENO  2018. 
GODINI 

RIJEŠENO  2018. 
GODINI 

NERIJEŠENO U 
2018. GODINI 

U POSTUPKU 

327 6590 5859 (84 %) 383 348 
 
3.1. Odjeljenje za urbanizam 

U Odjeljenju za urbanizam su obuhvaćeni poslovi vezani za izradu i provođenje prostorno 
planske dokumentacije, izdavanje urbanističke saglasnosti i odobrenja za građenje, poslovi 
infrastrukture i investicioni radovi na izgradnji novih objekata, poslovi stambene oblasti, 
poslovi javne nabavke. 
 
U ovom periodu nastavljen je rad na pokrenutim postupcima za izmjene Regulacionih planova 
kao i donesenim Odlukama o pristupanju izmjene u 2018. godini. 
 
Prema donesenim Odlukama Općinskog vijeća Maglaj  o pristupanju izmjene Regulacionih 
planova (Regulacion plan "Južni dio",  RP „Centar Maglaj - sjeverni dio“,  RP "Misurići" ) i to 
po zahtjevima: DOO „Herceg“ Maglaj, DOO „Bingo“ Maglaj, Biljinac Bekrije iz Maglaja, DOO 
„Alu Wood Inžinjering“ Maglaj, DOO “Saraj inžinjering“ Maglaj, Begić Jasmina, Hadžić 
Semira i Husukić Ibrišima, proveden je postupak u skladu sa Zakonom o prostornom uređenju 
i građenju Zeničko-dobojskog  kantona  i Zakonom o javnim nabavkama BiH, odabrani  nosioci 
izrade i donesene  Odluke o usvajanju izmjena Regulacionih planova. 

U 2018. godini nastavljeni su radovi na sanaciji i rekonstrukciji kulturno historijskih 
spomenika: Sanaciono - konzervatorsko - restauratorski radovi Starog grada Maglaj, za koji su 
sredstva obezbjeđena od Federalnog  ministarstva kulture i sporta . 
U  2018. godini   nastavljene su  aktivnosti na izradi Prostornog plana za općinu Maglaj , 
prema programu i zaključku Savjeta  plana. 
 
Nastavljeno je rješavanje zahtjeva  na izdavanju urbanističkih saglasnosti za izgradnju, 
proširenje i dogradnju objekata, ograđivanje građevinskih parcela, priključak izgrađenih 
objekata i građevinskih parcela na Magistralnu cestu, obračun naknada za uređenje 
građevinskog zemljišta, uvjerenja zaštite povjesnog i kulturno historijskog naslijeđa i procjene 
okolišnog uticaja u postupcim pribavljanja vodnih i drugih akata. 
 
Općina je bez obzira na  nadležnost izdavanja urbanističke saglasnosti, u potpunosti ovisna o 
ishodu saglasnosti koje se traže na osnovu drugih zakona i propisa,  bez mogućnosti bilo 
kakvog uticaja na ove ishode, što kod investitora neopravdano stvara utisak nesposobnosti 
rada opštinskih službi.   
 
U izvještajnom periodu na poslovima građenja, tehničkih poslova i dokumentacije, večina 
poslova se odnosila na rješavanja predmeta iz oblasti izdavanja odobrenja za građenje 
(građevinskih dozvola) za različite vrste objekata: stambenih, poslovnih i poslovno –
stambenih, proizvodnih, ekonomskih i drugih objekata, zatim izdavanja odobrenja za građenje 
javnih objekata kao i za objekta javne infrasturkture (vodovodi, kanalizacije, gradske ulice, 
mostovi, obaloutvrde), kao i za objekte koji su rekonstruisani nakon klizišta. 
 
3.2. Javne nabavke 

U proteklom periodu Služba je obavljala poslove koji su u skladu sa Zakonom o javnim 
nabavkama BiH a koji se odnose na objavljivanje postupaka javne nabavke za izvođenje 
radova kao i za izradu projektne dokumentacije i vršenje stručno tehničkog nadzora nad 
izvođenjem radova. 
     
Služba je provela slijedeće posupke javne nabavke: 

Rađena su  rješenja o utvrđivanju visine naknade za korištenje građevinskog zemljišta i 
komunalne naknade za sve vlasnike i korisnike poslovnih prostora na području općine Maglaj, 
kao i postupci po žalbama obveznika, obrada predmeta za Drugostepenu stručnu komisiju 
Općinskog vijeća Maglaj, kao i obrada predmeta nakon uložene tužbe, Kantonalnom sudu 
Zenica. 
U poslovima i obavezama Službe su i zadaci na održavanju javne higijene u gradu koje obavlja 
KJD  Maglaj, te stanje gradskih ulica i svih javnih površina uključujući i održavanje zelenila. 

U kontinuitetu je vršeno praćenje građevinskih dnevnika za poslove koje obavlja KJD i 
provjeru na terenu izvršenih radova, te ovjeru ispostavljenih situacija na osnovu zaključenih 
ugovora, kontrola ispravnost  javne rasvjete uz davanje naloga za saniranje kvarova i tekućem 
održavanju.kako na gradskim ulicama tako i na cijelom području općine Maglaj. 
 
Realizovan je i veliki broj zahtjeva u rješavanju problema pojave velikog broja  pasa lutalica u 
gradu. 
 
Vršen je nadzor nad realizacijom Projekta zbrinjavanja pasa u gradu i sa Kinološkim klubom 
„Pas“ Tešanj. 
 
Služba je sačinila Program sa predračunom radova na održavanju izgrađenih komunalnih 
objekata, gradskog zelenila i zimskog održavanja gradskih javnih površina i Prijedlog 
planiranih aktivnosti i projekata koji se finanasiraju iz sredstava fonda za zaštitu okoline ZE-
DO Kantona. 
 
U Službi se obavljaju poslovi vršenja  nadzora i snimanje stanja puteva, sačinjavanje 
predmjera radova i  kontrolisanje  izvođenje radova i ovjera situacija za putne pravce koji su 
sanirani na području Općine Maglaj. 
 
Zaključeno je 48 Ugovora o izvođenju radova, 2 Ugovora o održavanju i rekonstrukciji javne 
rasvjete na području općine Maglaj, 6 ugovora o izradi projektne dokumentacije, 5 ugovora o 
izradi planske dokumentacije i 2 ugovora o vršenju stručno-tehničkog nadzora. 
  
Služba za urbanizam, geodetske i imovinsko-pravne poslove  je bila aktivno uključena u svim  
započetim i završenim projektima u 2018. godini . 
 

3.3. Odjeljenje za geodetske i imovinsko pravne poslove 

U Odjeljenju za geodetske i imovinsko pravne poslove se radi na rješavanju predmeta u 
postupku imovinsko pravnih poslova i nastavilo se sa rješavanjem zaostalih predmeta iz 
prethodnog perioda kao i na rješavanju novopristiglih predmeta a sve u skladu sa Zakonom o 
upravnom postupku primjenjujući materijalno pravne propise na konkretne zahtjeve kao 
Zakon o građevinskom zemljištu FBiH, te rješavanje po Zakonu o uzurpacijama, Zakona o 
eksproprijaciji, Zakon o stvarnim pravima  i drugim propisima iz imovinsko pravne oblasti. 
Pored navedenog, Odjeljenje je učestvovalo u pripremama za projekat harmonizacije za k.o. 
Novi Šeher i k.o. Mladoševica, koji je započet u martu 2018. godine. Prema Sporazumu o 
zajedničkoj implementaciji aktivnosti na sistematskom ažuriranju podataka o nekretninama 
katastra i zemljišne knjige, Odjeljenje je provelo sve pristigle promjene u BPKN i otklonilo sve 
nedostatke u BPKN otkrivene u procesu njene izrade. 
Odjeljenje za geodetske poslove je u toku 2018. godine kontinuirano na zahtjev Zemljišno 
knjižnog ureda, Općinskog suda u Zavidovićima, Odjeljenje Maglaj učestvovalo u postupku 
uspostave zemljišne knjige (Harmonizacija) za katastarske općine za koje je završen tehnički 
dio projekta tj. za k.o. Maglaj, Moševac, Jablanica, Ulišnjak, Liješnica. 
U avgustu 2018. godine potpisan je ugovor između Općine Maglaj i FGU Sarajevo o 
zajedničkim obavezama pri uspostavi i održavanju podataka adresnog registra na području 
Općine Maglaj, te je u sklopu ugovornih obaveza izvršena analiza postojećeg stanja naseljenih 
mjesta i iscrtavanje poligona ulica. U narednom periodu planirano je da se završi vektorizacija 
parcela tj. izrada BPKN za preostali dio Općine Maglaj uz sufinanciranje sa FGU Sarajevo. 
Takođe je planiran nastavak radova na uspostavi Adresnog registra za Općinu Maglaj. 
 
3.4. Problematika službe 

U poplavi je uništen ili oštećen dobar dio prostorno planske dokumentacije (regulacioni 
planovi Misurići, Liješnica, Kosova), zbog čega je veoma teško ili u pojedinim slučajevima 
gotovo nemoguće provoditi postupke po zahtjevima stranaka za izdavanje urbanističke 
saglasnosti.  

Napominjemo da je u narednom periodu potrebno  obezbjediti sredstva za izradu novih karata 
koje su stradale u poplavi od nosioca izrade planske dokumentacije kao i obezbjediti dio 
sredstva za  izradu novog PROSTORNOG PLAN OPĆINE MAGLAJ. 
  
U cilju očuvanja kulturno historijskih objekata potrebno je obezbjediti izradu idejnih projekata 
rekonstrukcije i sanacije ambijentalno vrijednih stambenih objekata u Starom gradu (objekat 
Popržanović, Prkos kuća i sl.) kako bi se mogli kandidovati za dobijanje sredstava u  
kantonalnim i federalnim ministarstvima. 
 
Zbog nedostatka uposlenika na šalteru službe  poslovi i radni zadaci su raspoređeni na dvije 
uposlenice iz prijemne kancelarije katastra, te ovo preopterećenje uposlenica prouzrokuje 
gužve, kašnjenje u zaključivanju predmeta, te otežava proces harmonizacije jer se od istih 
traži dostava dokumenta zemljišno-knjižnom uredu i izrada uvjerenja o pravnom osnovu 
upisa. 
 
U cilju efikasnijeg rada potrebno je nabaviti geodetski instrument "Totalna stanica" jer je 
postojeća iz 1998. godine i već ne može funkcionisati na temperaturama manjim od 10 stepeni 
a nedostaju i  2 licencirana softwera AUTOCAD-a kao i štampač formata A-3. 
 
Trebalo bi nabaviti još jedno vozilo jer jedno vozilo nije dovoljno na cijelu Službu, pogotovo u 
udarnoj terenskoj sezoni. 
 
 
4.  SLUŽBA ZA BORAČKO-INVALIDSKU I SOCIJALNU ZAŠTITU, OPĆU UPRAVU I 
DRUŠTVENE DJELATNOSTI 

U periodu od 01.01. do 31.12.2018. godine aktivnosti Službe za boračko - invalidsku i socijalnu 
zaštitu, opću upravu i društvene djelatnosti određene su i utvrđene Zakonskim i drugim 
normativno - pravnim aktima, Planom i programon rada Službe za 2018. godinu, smjernicama 
i zadacima dobivenih od Načelnika Općine i Općinskog vijeća. Realizovane aktivnosti 
prikazane su u nastavku izvještaja. 
 
4.1. Boračko-invalidska zaštita 
  
4.1.1. Osnovna prava branilaca i članova njihovih porodica i civilnih žrtava rata 

Ova prava su ostvarivana kroz aktivnosti obuhvačene priznavanjem prava kao i prestanku 
prava  ličnih i porodičnih invalidnina, gdje je za 16 lica priznato pravo na porodičnu 
invalidninu i 3 na ličnu invalidninu, dok je za 15 lica prestalo pravo na porodičnu invlidninu i 
za 4 lica prestalo pravo na ličnu invalidninu. 
 
Po Zakonu o osnovama socijalne zaštite, zaštite civilnih žrtava rata i zaštite porodice sa 
djecom članova njihovih porodica, vođen je upravni postupak po službenoj dužnosti i po 
zahtjevu stranke gdje je za 41 lice priznato pravo na porodičnu invlaidninu i 22 lica priznato 
pravo na ličnu invalidninu. 
 
Osnovna prava branilaca i članova njihovih porodica ogledala su se i kroz aktivnosti obračuna 
invalidnina RVI i PŠPB gdje 485 lica ostvaruje pravo na ličnu invalidninu i 452 lica na 
porodičnu invalidninu. Kad su u pitanju CŽR-a 60 lica ostvaruje pravo na ličnu invalidninu i 
82 lica na porodičnu invalidninu. 
 
4.1.2. Dopunska prava branilaca i članova njihovih porodica 

U skladu sa Zakonom o dopunskim pravima branilaca i članova njihovih porodica radilo se po 
podnesenim zahtjevima pripadnika boračke populacije te obradama predmeta za korisnike 
pomoći sa slijedećim aktivnostima: 

- naknada troškova liječenja  riješeno 358 zahtjeva, 

- vanredne novčane pomoći obrađeno 453 zahtjeva, 
- stambeno zbrinjavanje pozitivno riješeno 11 zahtjeva dok 57 nije zadovoljilo osnovne 

kriterije, 
- studentske stipendije je dobilo 152 studenta, 
- za troškove dženaze/sahrane pozitivno riješeno 64 zahtjeva dok 3 nisu ispunjavali 

uslove: 
- sredstva za nabavku udžbenika dobilo je 208 lica, 
- sredstva za ortopedska pomagala dobilo 12 lica 
- 33 lica je dobilo potica za zapošljavanje, 
- 33 lica su dobili odobrenje za banjsko liječenje, 

 
4.1.3. Terenski rad 

Za realizaciju programskih aktivnosti u cilju ostvarivanja prava boračkih populacija i članova 
njihovih porodica izvršen je obilazak 71 stambenog objekta, od kojih su 36 obrađeno i upućeno 
nadležnom ministarstvu ZDK na odobrenje, od kojih je njih 11 ostvarilo pravo na pomoć dok ih 
je 10 ostalo na rješavanju u 2019. godini, 15 lica je odbijeno od strane nadležnog ministasrtva 
zbog neispunjavanja uslova utvrđenih po Uredbi nadležnog ministasrtva, dok je 43 lica 
odbijeno tokom obilaska terena i utvrđivanja da isti nerzadovoljavaju uslove Javnog poziva. 
 
4.1.4. Problematika sa kojom se susreli i prijedlog mjera za poboljšanje 

Obzirom da se tokom jedne kalendarske godine često dešava da se podudare aktivnosti na dva 
i više Javna poziva za ostvarivanje prava boračkih kategorija, za koja je u određenom broju 
neophodno obaviti i terenski rad,  te uzimajući u obzir da  za ovu vrstu poslova opslužuju samo 
dva namještenika, neophodno je u narednom periodu stvoriti mogućost za prijem najmanje 
jednog službenika pravne struke, ladi lakšeg tumačenja zakonskih propisa i postupanja po 
istom.  
 
Potrebno je da se prilikom donošenja Uredbi i Instrukcija i Javnih Poziva sa kojima se  
reguliše postupak i način rada općinskih Komisija na provođenju neophodnih procedura u 
donošenju Odluka o dodjeli  pomoći, prije same dostave istih u proceduru usvajanja od strane 
nadležnih, da se organizuju seminari ili obuke po pitanju primjene tih propisa i njihova 
realizacija, obzirom da tokom rada u jednoj kalendarskoj godini nadležne službe Općina u 
ZDK zbog nedorećenosti ili nedovoljnog razumjevanja određenih stavki u navedenim 
dokumentima u određenim situacijama nisu u mogućnosti u potpunosti ispoštovati istu. 
 
4.2. Poslovi iz domena socijalne zaštite 

U navedenom izvještajnom periodu Odjeljenje za socijalnu zaštitu, raseljene osobe, izbjeglice i 
povratnike obavljalo je poslove iz nadležnosti u koordinaciji sa nadležnim ustanovama i 
institucijama općine i kantona. 
 
Obrađeno je 1122 predmeta raznih akata od čega je rješeno 1117 predmeta, 16 rješenja o 
priznavanja/prestanku prava na zdravstvenu zaštitu, 12 prijedloga rješenja za plaćanje 
troškova stanovanja iz sredstava Budžeta ZDK kao i izrada odluka za isplatu novčanih 
sredstava po potvrđenim rješenjima. 
 
Ostvarivana je redovna saradnja i koordinacija u realizaciji programskih ciljeva  sa: JU 
“Centar za socijalni rad“, JU „Dom zdravlja“ i JU “Centar za djecu i odrasle osobe s posebnim 
potrebama ZDK“. Takođe je  ostvarivana saradnja i sa Udruženjima građana: Crveni križ, 
MDD “Merhamet“, UG Invalidi rada  i UG penzionera. 
 
4.2.1. Projekti koji su se realizovali tokom 2018 i jednim dijelom nastavljeni u 2019. 
godini  

U koordinaciji sa „Centralna Evropska Banka“ (CEB) "Projekat ugroženim korisnicima 
kolektivnog i alternativnog oblika smještaja" za lica smještena u kolektivnom centru 

"Omerdino Polje" i lica koja se nalaze u alternativnom smještaju na podrućju Općine Maglaj 
gdje je utrošeno 850.000 KM uz ućešće Općine Maglaj od 100.000 KM  (po troškovniku 
planiranih radova za 15 porodica). 
 
Projektom SFD - Saudijskog fonda za razvoj putem Ministasrtva za izbjegla i raseljena lica 
RS-a utrošeno je cca 200.000 KM te izgrađeni stambeni objekti za 6 porodica srpske 
nacionalnosti. Tokom 2018. godine je izvršena procedura projektovanja a potpuna realizacija 
se očekuje tokom 2019. godine, nakon odobrenja sredstava Ministasrtva za izbjeglice i 
raseljena lica  RS-a. 
 
RSP BiH - 2, povratak izbjeglice iz Srbije, donator EUA kao Implementator je Ministarstvo za 
ljudska prava i izbjeglice BiH putem federalnog Ministasrtva za raseljena lica i izbjeglice BiH, 
gdje je urtošeno cca 200.000 KM za izgradnju 4 stambena objekta za porodice srpske 
nacionalnosti povratnika iz Srbije. U toku 2019. godine očekuje se izbor projektantske kuće i 
dalja realizacija. 
 
RSP BiH - 2 - povratak iz Hrvatske, donator EU, a kao Implementor je Ministarstvo za 
ljudska prava i izbjeglice BiH putem Federalnog Ministasrtva za raseljena lica i izbjeglice BiH 
cca 40.000 KM za izgradnju jednog stambenog objekta za porodicu hrvatske nacionalnosti 
povratnika iz Hrvatske. 
U toku 2019. godine očekuje se izbor projektantske kuće i dalja realizacija. 
 
Oporavak od poplava/klizišta iz 2014. godine, UNDP BiH kao donator gdje je vršena izgradnja 
i sanacija stambenih objekata oštećenih od poplava/klizišta iz 2014. godine. U toku je 
izvođenje radova na 10 stambenih objekata totalnih šteta i 4 stambena objekta koja su 
procjenjena kao djelimična oštećenja. 
 
U skopu projekta RSP je za izgrađenih 5 stambenih objekata povratničkih porodica realizacija 
aktivnosti za priključak na vodovodnu mrežu, gdje je donator EU, Implementator je 
Ministarstvo za ljudska prava i izbjeglice BiH. Odabrani su korisnici, a u toku je odabir 
izvođača radova. 
 
Za povratak Hrvata u BiH za koji su ugovori potpisani u 2011. godini, krajem 2017. godine i u 
prvoj polovini 2018. godine kroz program pomoći Vlade RH završena je isporuka doniranog 
građevinskog materijala za djelimičnu izgradnju stambenih objekata za 9 korisnika, od kojih 2 
još nisu uselila zbog nedostatka potrebnih finansijskih sredstava, ali su isti predloženi 
kantonalnom nadležnom ministasrtvu za pomoć. 
 
4.3. Rad u oblasti obrazovanja, nauke, kulture i sporta 
 
4.3.1. Predškolsko, osnovno i srednje obrazovanje 

U navedenoj oblasti u toku 2018. godine održana je dobra saradnja sa javnim ustanovama iz 
oblasti odgoja i obrazovanja a koje na općini Maglaj obuhvataju JU Dječiji vrtić, PPU Dječiji 
osmjeh i PPU Mala raja, sa Osnovnom šokolom Maglaj, Prvom Osnovnom školom Maglaj i 
Osnovnom školom Novi Šeher, te ostvarivani redovni kontakti i konsultacijesa nadležnim 
Kantonalnim ministarstvom.  
 
U koordinaciji sa osnovnim i srednjim školama uzeto je učešće u organizijama općinskih 
takmičenja učenika iz matematike i fizike, urađene diplome i obezbjeđene nagrade za 
najuspješnije učenike i nastavnike iz navedenih i drugih predmeta, učestvovali u obilježavanju 
dana prosvjetnih radnika, te dodjeljene skromne nagrade za lica koja su tokom 2018 godine 
ostvarili pravo za odlazak u penziju.  
 
Veliku saradnju su pružile sve obrazovne institucije u aktivnostima na organiziranju 
programa za obilježavanje značajnih datuma i događaja.   

4.3.2. Stipendije i učenički standard 

U svrhu dodjele stipendije Kantonalnog ministarstva za obrazovanje, nauku, kulturu i sport u 
akademskoj 2017/2018. godini, objavljen Javni konkurs i Kriteriji, zaprimljene i razmatrane 
43 prijave studenata, sačinjen prijedlog liste studenata za dodjelu stipendija i po okončanju 
svih aktivnosti putem budžeta Općine izvršena isplata stipendija za  41 studenta. 
 
Za dodjelu studentskih stipendija iz Budžeta Općine Maglaj redovnim studentima 
dodiplomskog studija, sa područja općine Maglaj, raspisan i objavljen Javni konkurs, 
predloženi i utvrđeni Kriteriji, razmatrano 32 prijave studenata i na osnovu kriterija i 
bodovanja dodijeljeno je i isplaćeno 23 stipendije. Raspisan Konkurs i urađeni i utvrđeni 
Kriteriji za dodjelu stipendija II ciklusa studija, redovnim studentima sa područja općine u 
akademskoj 2017/2018. godini, razmotrene 3 prijave i dodijeljene i isplaćene 3 stipendije.  
 
4.3.3. Kultura  

Javnim ustanovama i udruženjima u oblasti kulture pružana je stručna pomoć, obavještenja o 
javnim pozivima i druge informacije s ciljem unaprijeđivanja rada i razvoja kulture na 
području općine.  
 
Za Općinsko vijeće i Načelnika Općine rađene su analize, informacije i stručna mišljenja 
vezana za djelatnost javnih ustanova u oblasti kulture. 
 
 
U svrhu podrške i uspješnog realiziranja projekata kulture i različitih kulturnih sadržaja od 
strane javnih ustanova i udruženja kulture su realizovane aktivnosti koje se odnose na: 

- 13. internacionalni festival folklora "Kolo na bosanskom ćilimu", 
- Revija urbane kulture, 
- Veće sevdaha,  
- Mulabdićevi dani kulture, 
- Šehersko kolo i multietnička smotra folklora sa gastro ponudom, 
- Šeersko kolo, 
- niza koncerata među kojima je najpoznatiji  „Muzika nas  vodi gdje riječi ne mogu“, 
- podržane su i aktivnosti na očuvanje tradicije „Ramazanski top“, 

te aktivnosti na obilježavanju tradicionalne manifestacije  „Studentsko ljeto“. 
 
4.3.4. Sport 

U navedenom periodu u 2018. godini na području općine Maglaj djelovalo je 13 sportskih 
klubova koji u svom sastavu imaju omladinske selekcije i Društvo pedagoga fizičke kulture 
Maglaj, koje se bavi organiziranjem sportskih aktivnosti i takmičenja učenika osnovnih i 
srednjih škola.   
U skladu sa kantonalnim Zakonom o sportu, iz sredstava Budžeta Općine sufinansiran je 
omladinski sport u ukupnom iznosu od 200.000 KM.    
Kao i prethodnih godina Općina Maglaj je u navedenom periodu finansirala troškove 
korištenja Sportske dvorane za treninge i utakmice sportskih klubova. 
 
4.3.5. Vjerske zajednice 

U skladu sa Zakonom o slobodi vjere i ravnopravnom položaju crkava i vjerskih zajednica u 
Bosni i Hercegovini u toku cjele godine je pružana podrška vjerskim zajednicama koje djeluju 
na području općine. Pomoć se ogledala u finansijkim sredstvima za obezbjeđenje osnovnih 
potreba za održavanje vjerskih objekata kao i u segmentu njihovog redovnog rada. Podržavane 
su i manifestacije u obilježavanju vjerskih događaja i praznika. 

4.3.6. Nevladine organizacije 

U toku 2018. godine pored redovnih aktinosti na pružanju pomoći u cilju njihovog kvalitetnijeg 
rada i relizacije progrmskih ciljeva, davane upute i stručni savjeti za preko 30 nevladinih 
organizacija. Sve nevladine organizacije obavještavane su o različitim javnim pozivima za 
kandidiranje projekata u svrhu sufinansiranja istih, davane upute i u tu svrhu upućivane 
različite obavijesti i pisma podrške.  
 
U budžetu Općine Maglaj planirana su sredstva za razne aktivnosti nevladinih organizacija, 
Sredstva su dodjeljena kroz dostavu projektnih prijedloga putem Javnog poziva, kao i zahtjeva 
za sufinansiranje određenih aktivnosti koje su imale značaj razvoja promocije Maglaja i 
aktivnosti vezanih za poboljšanje razvoja kulture kod mladih općine Maglaj. 
Podržane su i aktivnosti: UG slijepih na obilježavanju dana "Bijelog štapa", UG Novi Šeher, 
Udruženje poslodavaca Maglaj, projekat "Oaza mira", pomoć u aktivnostima Merhamet Doboj, 
a podržan je i projekat "Advent" u organizaciji Vrhbosanske nadbiskupije a koji su u 
koordinaciji sa NVO općine Maglaj uključili i građane Maglaja. 
 
Aktivnosti koje su podržavane iz sredstava Budžeta za mlade odnosile su se na: Predavanja u 
organizaciji OG sa ciljem edukacije mladih, Vijeće učenika srednjih škola u organizaciji „Kamp 
Ošve“, prevoz mladih sportista osnovnih škola na takmičenja, mladi UG Cicmanke u 
organizaciji učešća projekta „Trka za život“, projekat IT Challenge, a podržani su i naši 
sugrađani Benjamin Hasanić za odlazak na 22. Internacionalni festival zabavne muzike 
„EVROFEST 2018“ u Kruševu i Skopju, te Mirza Karabegović za učešće u muzičkom šou 
ZMBT 9, Društvu pedagoga za učešće u obilježavanju dana CŽR-a, a podržana je i neformalna 
grupa mladih u orgnizaciji svoje pozorišne predstave "Doće, doće Safo" koja je pokupila velike 
simpatije svih prisutnih u prepunoj kkino Sali i koja je zauzela značajno mjesto u medijsoj 
prezentaciji putem radio i tv servisa kao i elektronskih medija, zašto su i dobili pozive za 
učešće u Tešnju, sarajevu i Ilidži.  
 
O javnim pozivima Kantonalnog ministarstva za obrazovanje, nauku, kulturu i sport iz oblasti 
kulture, sporta, omladinskih aktivnosti za 2018. godinu  pisanim putem obavještavane su 
nadležne ustanove, nevladine organizacije, sportski klubovi i drugi nadležni subjekti.  
Prikupljeni, sistematizovani i nadležnom Kantonalnom zavodu za statistiku dostavljeni podaci 
o sportskim klubovima sa područja općine Maglaj.   
 
4.3.7. Rad matičnih ureda 

U izvještajnom periodu u Matičnom uredu su obavljani poslovi koji se odnose na vođenje 
matičnih knjiga, matičnog registra, izdavanje izvoda i uvjerenja o činjenicama upisanim u 
matične knjige i druge poslove vezane za matične knjige u skladu sa Zakonom o matičnim 
knjigama čija se nadležnost određuje prema prebivalištu građana osim u slučajevima za koja 
je ovim zakonom određeno drugačije.  
 
Shodno Zakonu o matičnim knjigama po članu 54. i 55. u matične knjige vjenčanih, u toku 
2018. godine upisano je 38 zaključenih brakova iz inostranstva te 11.395 izdatih izvoda, te 
1.595 protokolisanih predmeta iz ove oblasti, izvršeno 251 upis u MKU, 38 u MK vjenčanih i 
224 u MK rođenih. 
 
U programu Centralnog matičnog registra (CMR) evidentirano je 4.235 ostalih uvjerenja, 5261 
unos činjenica rođenja, državljanstva, smrti i vjenčanja u Centralni matični registar, te 19.035 
Verifikacija upisa u CMR-u, urađena je provjera za 1197 lica. Ukupno je naplačeno 25.817,50  
KM po osnovama naplate taksi. 
 
Za potrebe Mjesnih zajednica koje se administrativno opslužuju, za proteklu godinu urađeno je 
2289 ovjera prepisa i 812 ovjera potpisa. Izvršeno je 152 vjenčanja te obrađeno 7 predmeta po 
upravnom postupku. 

4.3.8. Rad pisarnice i šaltera 

Rad pisarnice se ogledao kroz prijem, otprema pošte i arhiviranje istih, te je tokom 
2018.godine obrađeno ukupno 56.767 raznih akata, dopisa, predmeta, pošiljki i dr. 
U periodu 01.01.2018 do 31.12.2018.godine ukupno je opsluženo  15.145  građana. Od tog broja 
izvršeno je 11.845 ovjera kroz zakonom propisanu evidenciju za ovjeru potpisa, rukopisa i 
prepisa,  dok je informativno opsluženo 3.301 građanin.  
Zaključene su sve zakonom propisane evidencije i otvorene nove evidencije sa 
31.12.2018.godine. 
Rađeni su i svi drugi poslovi po nalogu i naređenju Načelnika Općine i Rukovodioca službe. 
U navedenom periodu ukupno je naplaćeno   24.447.00 KM. 
 
4.3.9. Aktinvnosti na praćenju rada i pružanje pomoći pri radu mjesnih  zajednica 

Na teritoriji općine Maglaj registrovano je 20 mjesnih zajednica. Sve one svoje aktivnosti  
unutar svog djelokruga realizuje u skladu sa svojim mogućnostima i raspoloživim 
kapacitetima. Uzimajući u obzir da određeni broj mjesnih zajednica jednim dijelom zbog 
nezainteresovanosti samih građana a drugim dijelom zbog nedostatka određenih kapaciteta 
funkcionišu djelimično ili nikako, dovodi do određene problematike u provođenju aktivnosti na 
njihovoj organizaciji i realizaciji u cilju poboljšanja uslova života i boravka na tim prostorima. 
Nažalost i dalje jedan dio rukovodstava mjesnih zajednice su ubijeđeni da odgovaraju 
političkim partijama a ne Općinskom vijeću Maglaj. Izražena je potreba da se proces 
rekonstrukcije i ustrojavanja mjesnih zajednica u skladu sa zakonskom regulativom završi u 
najkraćem roku a ne duže od planiranog. 
 
4.3.10. Ostale aktivnosti koje je službe realizovala 

Između ostalog Služba je realizovala i slijedeće aktivnosti: 
- Organizacija i prisustvo na Javnoj raspravi po Nacrtu Zakona o unutrašnjim poslovima 

Zeničko - dobojskog kantona na kojoj su učešće pored službenika Policijske uprave 
Zavidovići – Policijske stanice Maglaj učešće uzeli i službenici Općine Maglaj, 

- Organizacija i prisustvo na Javnoj raspravi po Nacrtu Zakona o izmjenama i dopunama 
Zakona o obrazovanju odraslih Zeničko - dobojskog kantona na kojoj su učešće pored 
predstavnika Ministasrtva za obrazovanje, nauku, kulturu i sport ZDK uzeli i 
službenici Općine Maglaj, 

- Prisustvo na dodojeli nagrade "Srđan Aleksić" koja je održana u Sali Parlamnta BiH, 
- U organizaciji OSCE priustvovali smo okrulgom stolu na temu problematike povratka 

koji je održan u Doboju, 
- Prisustvo na okruglom stolu na temu "prosjaćenje" u organizaciji OSCE u Žepču i 

Zavidovićima, 
- Prisustvo prezentaciji na temu razvoja i poboljšanje uslova rada mjesnih zajednica u 

organizaciji OSCE-a u Žepču, 
- Učestvovali u izradi Strategije razvoja u organicaiji Mreže praktičara odžanog u 

Sarajevu, 
- Prisustvovali obukama u organizaciji CEB-a na temu realizacije programa 

reintegracije koje su održana u Sarajevu. 
 
 

5. SLUŽBA CIVILNE ZAŠTITE 

Rad  Službe  civilne  zaštite  općine  Maglaj  (u daljem tekstu  Služba) u 2018. godini  odvijao  
se  na  temelju  Zakona  o  zaštiti  i  spašavanju ljudi i materijalnih dobara od prirodnih i 
drugih nesreća (Sl. novine F BiH broj 39/03,  22/06  i  43/10),  Zakona  o  zaštiti  od  požara  i  
vatrogastvu  (Sl.  novine F BiH  broj  65/09 ), Zakona  o  zaštiti  od  požara  i  vatrogastvu ZDK 
(„Službene novine ZE-DO kantona“, broj 5/11), Programa  rada  Općinskog  vijeća  i Načelnika 
Općine,  saradnje  sa Općinskim  štabom  CZ,  Programa  rada  Službe  za 2018. godinu i 
prema važećim zakonskim i podzakonskim propisima, naredbama i uputstvima nadležnih 

federalnih i kantonalnih organa, kao i procjene potreba organiziranja i poduzimanja 
preventivnih i operativnih mjera zaštite i spašavanja ljudi i materijalnih dobara od prirodnih i 
drugih nesreća. 
 
Do 31.12. 2018. godine Služba civilne zaštite uradila je 159 službenih akata i to: akata  
Načelnika općine koji  su  se  odnosili na odluke, rješenja, izvještaje, zapisnike, informacije i 
sl., ostala akta službe i akti Općinskog štaba CZ. U 2018. godini uposlenici Službe CZ su po 
raznim zahtjevima građana (oštećenost puteva i objekata, potpornih zidova, plastenika, 
sniježnih padavina, klizišta, odrona i požara i sl.) izlazili 53 puta radi snimanja stanja. 
 
Po zahtjevu KUCZ izvršeno je ažuriranje podataka o provođenju mjera zaštite i spašavanja od 
prirodnih i drugih nesreća kako od strane Službe tako i drugih subjekata koji sudjeluju u 
provođenju tih mjera (KJD, Veterinarska stanica, Dom zdravlja i ŠPD). 
 

- Služba civilne zaštite je uradila: 
- Izvještaj o radu u 2017. godini  i Plan i Program rada za 2019. godinu, 
- Godišnji plan korištenja sredstava ostvarenih po osnovu posebne naknade za zaštitu  i  

spašavanje  od prirodnih  i drugih nesreća na području općine Maglaj za period od 
01.01. – 31.12.2018. godine, 

- Izvještaj o utrošku sredstava posebne naknade za zaštitu i spašavanje u 2017. godini, 
- Program rada Općinskog štaba civilne zaštite za 2018. godinu, 
- Plan mjera i postupaka, zadatke operativnog  centra  civilne  zaštite  i način 

prikupljanja  podataka  o  poplavama  ili  nekoj  drugoj  prirodnoj  nesreći  na području 
općine Maglaj, 

- Prijedlog trogodišnjeg financijskog plana za period 2019. – 2021 godine, 
- Informaciju o deminiranju, obilježavanju neeksplodiranih ubojnih sredstava, te 

provođenje akcije „Žetva“ na području općine Maglaj u 2017. godini, 
- Izlazili na teren po dojavama građana kada su u pitanju oštećenja stambenih i 

pomoćnih objekata, objekata infrastrukture i poljoprivrednog zemljišta 
- Izvršili usaglašavanje projekata deminiranja sa BH MAC-om za 2019. godinu, 
- Realizovali aktivnosti sa BH MAC-om i Crvenim križem vezano za projekat 

upozoravanja na mine u područnim osnovnim školama općine Maglaj, 
- Sudjelovali na seminarima, radionicama i konferencijama vezanim za rizike od poplava 

i  
- klizišta na teritoriji općine Maglaj, 

 
5.1. Općinski štab civilne zaštite 

Općinski štab civilne zaštite je stručno - operativni organ koji funkcionira u miru samo onda 
kada  nadležni organ proglasi stanje prirodne ili druge nesreće, odnosno kada treba 
preventivno djelovati prije nastanka prirodne ili druge nesreće, kao i za vrijeme obuke, vježbi 
civilne zaštite i razmatranja materijala od interesa za Štab. 
U izvještajnom periodu Općinski štab civilne zaštite je održao dvije redovne i dvije vanredne 
sjednice. 
 

5.2. Rad Operativnog centra civilne zaštite 

Operativni centar CZ općine Maglaj u 2018. godini je svakodnevno prikupljao podatke sa 
terena te iste proslijeđivao Kantonalnoj upravi CZ, Načelniku Općine, kao i sredstvima 
informiranja, a tokom prirodne nesreće (poplava i klizišta) i Federalnoj upravi CZ. U 
proteklom periodu  proslijeđeno je ukupno 216 izvještaja.  

5.3. Mjere zaštite i spašavanja 
 
5.3.1. Rad odjeljenja ZOP-a i vatrogastva: 

U periodu od 01.01.2018.godine do 31.12.2018. godine Odjeljenje ZOP-a i vatrogastva Općine 
Maglaj radilo je po nastavnom planu i programu stručnog osposobljavanja i obrazovanja za 
2018. godinu, a za koji je dobivena saglasnost nadležnog Kantonalnog ministarstva MUP-a 
ZE-DO kantona, Odjela za PPZ i eksplozije. U navedenom periodu PVJ je imala 10 planskih 
vježbi za svaki mjesec, i 4 vježbe koje je dao Rukovodilac PVJ. U periodu 01.01 - 31.12.2018. 
godine PVJ je imala 135 intervencija. 
Osim navedenih poslova pripadnici PVJ Maglaj su sudjelovali u akciji potrage za utopljenikom 
u slučaju koji se desio ujutro 01.01.2019. godine. 
Također su vršili poslove osiguravanja važnih događaja sportskog, vjerskog i kulturno - 
zabavnog karaktera. 
 
5.3.2. Zaštita i spašavanje od neeksplodiranih ubojnih sredstava 

Sa terena općine Maglaj po dojavama građana i drugih fizičkih i pravnih lica odstranjeno je i 
uništeno 311 ubojnih sredstava raznih vrsta, 3.942 komada municije raznih kalibra i 33,5 m 
sporogorećeg štapina. 
Na temelju iznesenih podataka pretpostavlja se da je još uvijek određeni broj ubojnih 
sredstava  u  posjedu građana, čime je povećana mogućnost izazivanja nesreća sa tragičnim 
posljedicama. 
 
5.3.3. Aktivnosti na deminiranju 

Zahvaljujući donatorskim sredstvima Međunarodnog fonda za deminiranje (ITF), UNDP-a i 
Američke vlade, do 31.12.2018. godine je deminiran teren na zadacima: 
MZ Kopice, deminiranje terena na zadatku „Liješnica – Grohot“, BHMAK ID 14074, 
deminirano  28.133 m2 prostora, radove izvela deminerska organizacija Demira iz Orašja. 
MZ Liješnica, deminiranje terena na zadatku „Nekolj šljakovod“, BHMAK ID 14118, 
deminirano 290 m2 prostora, radove izvela deminerska organizacija Demira iz Orašja. 
 

Tokom 2018. godine ukupno je deminirano 28.423 m2 prostora. 
 

Služba civilne zaštite je dostavila Listu prijedloga prioritetnog deminiranja i tehničkog 
izviđanja  Kantonalnoj  upravi  civilne zaštite  koja  ih je  proslijedila  BH MAC-u, na temelju  
čega je urađena  i usvojena Lista prioritetnog deminiranja za 2019. godinu, čija će realizacija 
ovisiti o raspoloživim  novčanim sredstvima namjenjenim za deminiranje, ukupna površina sa 
Liste je 838.870,92 m2 prostora. 
U  toku   2018.  godine  se nije desila ni jedna minska nesreća na području općine Maglaj.       
 
5.3.4. Zaštita i spašavanje od prirodnih i drugih nesreća (klizišta i poplave) 

U 2018. godini naša Općina je bila pogođena prirodnim nesrećama poplave koja je zahvatila 
nekoliko mjesnih zajednica pri čemu je nanesena velika materijalna šteta na stambenim i 
pomoćnim objektima, infrastrukturi i poljoprivredi. Nesreća se desila u noći 05-06.05.2018. 
godine, Općinski načelnik je proglasio stanje prirodne nesreće „poplave i klizišta“. Procijenjena 
materijalna šteta je iznosila 2.767.117 KM a izvještaj o pričinjenim štetama je usvojen od 
strane Općinskog vijeća Maglaj. 
 
 
ZAKLJUČAK 

Izvještaj o radu Jedinstvenog organa uprave Općine Maglaj za 2018. godinu je prikaz 
aktivnosti Načelnika Općine i općinskih službi koje su iz nadležnosti Jedinstvenog organa 
uprave Općine Maglaj. Izvještaj o radu Javnog pravobranioca je zaseban akt koji se također 
daje Općinskom vijeću na razmatranje i usvajanje. 
 




